
Wuer fi ers du?

De Lars, de klengen Äisbier, klunscht ganz eleng op 
enger Äisknupp matzen am Mier. Wéi seng kal Insel 
schmëlzt, kann hie sech nach esou jüst op e Faass 
retten. Dat ass den Ufank vun enger spannender Rees. 
Um Enn lant de Lars an Afrika. Do ass et nawell och 
intressant, mä de klengen Äisbier vermësst säi kaalt, 
wäisst Doheem. Wat e Gléck, datt seng nei Frënn, 
d’Nilpäerd an de Walfësch, him dobäi hëllefen, erëm 
heem ze fannen.

Dem Hans de Beer säi Kannerbuch-Klassiker, 
op Lëtzebuergesch iwwersat vum Georges Hausemer

De Lars hat wéi Patten, wéi hien iwwert de waarme Sand gelaf ass. 
Hien huet no Schnéi an Äis verlaangert. Hien ass zréckgaangen,  
well hien sech d’Patten am Waasser ofkille wollt. An deem Ament 
ass virun him e risegt Déier opgedaucht.
»Buuuuuh!«, huet et gemaach.
De Lars ass fortgelaf.



»Stopp! Stoebleiwen! Et war dach nëmme Spaass!«, huet dat 
grousst Déier geruff. »Ech sinn den Hippo, d’Nilpäerd. A wie bass 
du? Firwat bass du esou wäiss?«  
Op déi lescht Fro konnt de Lars net äntweren. »Do, wou ech  
hierkommen, ass einfach alles wäiss!« Hien hat elo keng Angscht 
méi virum Hippo an huet him vu senger laanger Rees verzielt.  
»Ech géif gär erëm heemgoen«, sot hien zum Schluss.


